
PENYELAMAT HABITAT MARIN

AG AHMAD ZAKI ABU BAKAR (FST, 2002)

Graduan ljazah Sarjana Muda Sains Aktuari (Fakulti Sains dan Teknologi, 2002), Ag Ahmad Zaki Abu
Bakar merupakan Pengarah Pejabat Kementerian Pelancongan, Seni dan Budaya Malaysia (MOTAC)
Sabah. Alumni UKM ini juga mempunyai minat yang mendalam terhadap aktiviti skuba. Beliau telah
diamanahkan untuk menaikkan imej Sabah di mata dunia. Seiring dengan tuntutan kerja dan hobi,
beliau telah mengambil inisiatif menganjurkan gerakan sukarelawan berlandaskan medium
pelancongan dan bekerjasama dengan operator pelancongan bagi menjaga terumbu karang serta
habitat marin daripada kemusnahan. Terima kasih Alumni UKM kerana menjadi penjaga kepada
kawasan terumbu tercantik dunia.

ANUGERAH SAINTIS MUDA KEBANGSAAN MALAYSIA

DR. OON CHERN EIN (FST, 2006)

Dr. Oon Chern Ein merupakan graduan ljazah Sarjana Muda Kepujian dalam Bioteknologi (Fakulti
Sains dan Teknologi, 2006). Alumni UKM ini telah memperolehi ljazah Sarjana Muda Kelas Pertama
dan telah ditawarkan program fast track untuk melanjutkan pengajian ke peringkat ljazah Doktor
Falsafah (PhD) di Universiti Oxford dengan pengkhususan perubatan Onkologi. Beliau telah
membuat pelbagai kajian terutamanya berkenaan pertumbuhan serta pembentukan saluran darah
dalam sel kanser melalui prosedur perubatan terbaik. Hasil usaha murni ini, beliau telah mendapat
pengiktirafan di peringkat global dan tempatan antaranya yang terkini ialah Geran Penyelidikan
Royal Society Flexi- Grant 2018 dan Anugerah Saintis Muda Kebangsaan 2018. Semoga dengan
pencapaian cemerlang ini akan menyuntik semangat lebih ramai mahasiswa UKM untuk berjaya
seperti beliau.

DARIPADA DOKTOR PERUBATAN BERALIH KE PAKAR ESTETIK

DR. SITI MARIA JUWAINI (FPER, 2007)

Dr. Siti Maria Juwaini merupakan graduan ljazah Doktor Perubatan Universiti Kebangsaan Malaysia
(Fakulti Perubatan, 2007). Beliau telah berkidmat sebagai doktor perubatan selama hampir 5 tahun.
Semasa dalam perkhidmatan, beliau mendapati ramai pelanggan yang mengadu berkenaan masalah
pada kulit wajah dan kebanyakkannya berkaitan dengan jeragat kulit. Melihat peluang yang ada, pada
tahun 2015 Dr. Siti Maria telah membuka Anggun Medi-Spa di Danau Desa sebelum berpindah ke
Wangsa Maju dengan nama Anggun Medi-Klinik. Alumni UKM ini berasa sangat gembira kerana
Anggun Medi-Klinik berkembang maju dan dapat membantu pelanggan menyelesaikan masalah yang
mereka hadapi. Daripada doktor perubatan, Dr. Siti Maria kini merupakan pakar dalam bidang Estetik
yang meliputi rawatan laser kulit, keratosis, jeragat, parut, jerawat, masalah kulit berminyak dan
program pelangsingan badan.

RUJUKAN MEDIA KENYATAAN RASMI TUDM

MEJAR MARINA HARUN (FSSK, 2016)

Mejar Marina Harun merupakan Graduan Sarjana Pengurusan Komunikasi UKM (Fakulti Sains Sosial
dan Kemanusiaan, 2016). Beliau telah berkhidmat sebagai pegawai Tentera Udara Diraja Malaysia
(TUDM) selama 17 tahun. Sebelum berkhidmat dengan TUDM, Mejar Marina pernah bekerja dengan
beberapa buah produksi drama, bual bicara dan program televisyen seperti Eurofine Sdn Bhd dan
Antah Production. Pengalaman dan kepakaran alumni UKM ini telah meletakkan beliau di Bahagian
Perhubungan Awam TUDM. Mejar Marina merupakan individu pertama yang menjadi rujukan pihak
media berhubung kenyataan rasmi TUDM. UKM mendoakan Mejar Marina dapat membawa imej
positif TUDM ke peringkat yang lebih tinggi.

